РАЁННАЯ АЛІМПІЯДА ШКОЛЬНІКАЎ ПА БЕЛАРУСКАЙ МОВЕ I ЛІТАРАТУРЫ
ЛІНГВІСТЫЧНЫ КОНКУРС
11 клас
Заданне 1. Спалучыце адпаведным чынам лічбы і літары.
Максімальная колькасць балаў - 3.
	І.Гук [р] 
2-Зычныя [в], [в’], [ў], [л], [л’], [й]
З.Гукі [м], [м’], [н], [н’],

4. Гукі [ж], [ш], [дж], [ч]
5.Гукі [з’] [б’, [к’], [г’], [х’], 

6. Гукі [б], [п], [м], [ф], [в], [ф’], [в’] 
	а) плаўны(я) 
б) насавы(я) 
в) дрыжачы(я) 
г) губны(я) 
д) мяккі(я) 
е) шыпячы(я) 


Адказ: 1.____, 2.____, 3.____, 4____, 5.____, 6.____.
Заданне 2. Генадзь Кляўко ў вершы "Слова" пісаў "У кожным слове корань ёсць...". Графічна абазначце марфемы ў наступных парах слоў.
Максімальная колькасць балаў - 4
Асець - засеяць, душавы - душэўны, замкавы -замкнёны, імшыць - імшара, пакойчык - спакойны, перадгор'е - гора, дранік - дранка, падводны - адводак.
Заданне 3. Суаднясіце агульныя значэнні прыметнікаў са словамі, якімі прадстаўлены гэтыя значэнні ў сучаснай беларускай літаратурнай мове.
Агульныя значэнні прыметнікаў: А) 'разумны, дасціпны': Б) 'культурны, асвечаны'; В) 'таленавіты'; Г) 'неадукаваны, некультурны'.
Словы: 1) цывілізаваны, 2) цямлівы, 3) дзікі, 4) геніяльны, 5), талковы 6) абмежаваны, 7) творчы, 8) цікавы.
	А) 
	В) 

	Б) 
	Г) 


Заданне 4. Замест слоў, змешчаных у дужках, запішыце фразеалагізмы з адпаведным значэннем у складзе якіх маецца слова рука (рукі).
Максімальная колькасць балаў — 4.
1. Сёння ні адзін выпадак, ні адна спроба (незаконна захапіць што-небудзь, карыстацца чым-небудзь чужым=)_______________________________ў грамадскую кішэню не павінна застацца без рэагавання. 2. Пасля слоў дырэктара хлопцы (прыйшлі да  пагаднення=)______________________ , і закіпела работа. 3. "Колькі можна сядзець (бяздзейна, нічога не робячы=)________________________? - запытала маці ў дачкі. 4.Адну параду хацелася б даць удзельнікам алімпіяды: калі што-небудзь не будзе атрымлівацца, не (трацьце здольнасці, жадання займацца чым-небудзь=)_____________
Заданне 5. Замест назоўнікаў, змешчаных у дужках, запішыце ўтвораныя ад іх прыналежныя прыметнікі.
Махсімальная колькасць баяаў — 5.
1. Галінку ўсцешыў (свякроў) (______________падарунак. 2. Я толькі дзіву даваўся,
куды падзявалася (старшыня)  ( _______________высакамернасць. 3. (Суддзя) (________________рашэнне збянтэжыла хлопца. 4. На сустрэчу з кіраўніком фірмы прыйшлі (цётка)_________________унук Валодзя і (санітарыха) ____________Пецька.
Заданне 6. Прачытайце словазлучэнні. Замяніце іх так, каб пры гэтым змяніўся і спосаб сувязі.
Максімальная колькасць балаў — 3.
	Каменны дом - 

	Беларуская гаворка — 

	Час пасля абеду -                                            ; 

	Сустрэць сябра - 

	Сельскія жыхары - 

	Сустрэліся днём - 


Заданне 7. Запішыце ў табліцу, да якой часціны мовы адносяцца выдзеленыя словы ў словазлучэннях і сказах, прыведзеных парамі.
Максімальная колькасць балаў — 6.
1. а) адзін, а не два сканеры - б) цяпер я адзін;
2. а) беларусы - шчырыя людзі - б) у цябе ўсё не так, як у людзей;
3. а) праблемы вырашылі па-добраму — б) бегалі па_добрым полі;
4. а) свае дзеці — б) на сходзе прысутнічалі толькі свае;
5. а) усё ў жыцці мяняецца - б) я ўсё думаю пра нас;
6. а) жах апанаваў натоўпам - б) жах, як шмат народу!

	№
	             Часціна мовы 
	Часціна мовы 

	1.
	а) 
	б) 

	2. 
	а) 
	б) 

	3. 
	а) 
	б) 

	4. 
	а) 
	б) 

	5. 
	а) 
	б) 

	6.
	а) 
	б) 


Заданне 8. Аформіце тэкст у адпаведнасці з арфаграфічнымі і пунктуацыйнымі нормамі.
Максімальная колькасць балаў - 6. За кожную памылку здымаецца 0,5 бала.
КАЛЫХАНКА
Самыя першыя ўражанні, што гл...бока западаюць яшчэ не ў свядомасці н...маўляці, а ў яго пачуцці — гэта гукі. Паступова ў гукавым наваколлі спярша бязладным і н...стройным слых пачынае адрозніваць той парадак, што падначальваецца рытму дыхання, а потым — настрою. Перш чым зразумець слова, дзіця авалодвае мовай гукаў.
Натуральна, што адгэтуль пачаюцца вытокі эмацы...нальнага фармавання чалавека. Мілагучнасць, суладнасць, гармонія, адкрытыя раней слова — стартавая пляцоўка для ўзнікнення думкі.
Задоўга да таго як дзіця пачне гаварыць, яно ўжо адчувае м...лодыю, чуйна адгукаецца на той настрой, які нясе песня. Дзіця само пачынае спяваць.
У народзе пра гэты перыяд гавораць больш вобразна дзіця гудзе! Цікава, што ў славянскіх мовах слова гудзьба (гудба) і ёсць — музыка.
Калі бывае чуеш, як маладыя бацька і маці з жалем скардзяцца, што іх дачц... ці сыну "мядзведзь вуха адтаптаў", так і хочацца сказаць; не мядзведзь, а вы, паважаныя! Калі дзіця з першых дзён не жыло ў свеце хараства гукаў, не чула вашых лепшых песен..., цяжка, ой, як цяжка будзе яму самому набыць гэтыя душэўныя багацці!
Ніякія спецыялісты не паставяць голасу, калі ў чалавека змалку, з пялёнак не пастаўлены слых!
Нашы маці цераз вопыт многіх пакаленняў добра ведалі, што першаасновы душэўнага хараства чалавека пачынаюцца з калыскі, з той самай простай, гені...льнай у сваёй мудрасці і паэтычнасці пес...ні, якая называецца — калыханка.
Як жа крыўдна, што сучасныя маці так рэдка спяваюць калыханкі сваім дзецям, што многія з іх самі не чулі калыханак, створаных і сагрэтых ма...чынымі сэрцамі.
Нашы маладыя маці збядняюць душы сваіх дзяцей, калі думаюць, што калыханку можна замяніць любой бяздумнай песен…кай.
Ад свайго нараджэння чалавек павінен адчуваць, што ўсё самае прыгожае ў жыцці створана дзеля яго ...часця.
В. Вітка
Заданне 9. 125-годдзе з дня нараджэння якіх пісьменнікаў адзначалася ў 2007 годзе? Запішыце іх прозвішчы, імёны і імёны па бацьку.
/ бал за кожнае правільна запісанае прозвішча, імя, імя па бацьку
Даведкі
XIклас
[image: image1.wmf]
Заданне 1.
1.в, 2.а, З.б, 4.е, 5.д, 6 г
Заданне 2.
	душ-ав-ы - душ-эўн-ы* 
	асець- Ø * — за-се-я-ць 

	пакой-чык- Ø - с-пакой-н-ы 
	замк-ав-ы - за-мк-н-ён-ы 

	перад-гор '-(j)е— гор-а 
	імш-ы-ць - імш-ар-а* 

	пад-вод-н-ы - ад-вод-ак- Ø
	др-а-н-ік- Ø - др-а-н-к-а* 


Каментар.
*Адводак - 1) галінка або частка кораня з вочкамі, пасаджаныя асобна для самастойнага росту; 2) пчаліны рой, які толькі што ўтварыўся і аддзяліўся ад старога,
*Асець — памяшканне пры гумне для сушкі снапоў перад малацьбой.
*Душэўны - поўны шчырай прывязанасці.
*1мшыць — перакладваць мохам бярвёны; імшара — мохавае балота.
*Дранка - тонкая драўляная дошчачка для крыцця даху або для абівання сцен пад тынкоўку; дранік — блін з дранай бульбы.
Заданне 3.
	А) 2 (цямлівы), 5 (талковы). 
	В) 4 (геніяльны), 7 (творчыі). 

	Б) 1 {цывілізаваны), 8 (цікавы). 
	Г) 3 (дзікі), 6 (абмежаваны). 


Заданне 4.
1. Сёння ні адзін выпадак, ні адна спроба (незаконна захапіць што-небудзь, карыстацца чым-небудзь чужым=) запусціць руку ў грамадскую кішэню не павінна застацца без рэагавання. 2. Пасля слоў дырэктара хлопцы (прыйшлі да пагаднення=) ударылі па руках, і закіпела работа. 3. "Колькі можна сядзець (бяздзейна, нічога не робячы=) склаўшы рукі? - запытала маці ў дачкі. 4. Адну параду хацелася б даць удзельнікам алімпіяды калі што-небудзь не будзе атрымлівацца, не (трацьце здольнасці, жадання займацца чым-небудзь=) не апускайце рукі!
Заданне 5.
1. Галінку ўсцешыў (свякроў) ( свякровін падарунак 2. Я толькі дзіву даваўся, куды падзявалася (старшыня) (  старшынёва высакамернасць. 3. (Суддзя) ( Суддзёва (судзейскае) рашэнне збянтэжыла хлопца. 4. На сустрэчу з кіраўніком фірмы прыйшлІ (цётка)(  цётчын унук Валодзя і (санітарыха)( санітарышын Пецька.
Заданне 6.
Каменны дом - дом з каменю; беларуская гаворка - гаворка па-беларуску ; час пасля абеду - пасляабедзенны час; сустрэць сябра - сустрэць па-сяброўску; сельскія жыхары - жыхары сяла; сустрэліся днём - дзённая сустрэча.
Заданне 7
	№    Часціна мовы 
	Часціна мовы 

	1.     а) лічэбшк 
	б) прыметнік 

	2.     а) назоўнік 
	б) займеннік 

	3.     а) прыслоўе 
	б) праназоўнік + прыметнік 

	4.     а)займеннік 
	б) назоўнік 

	5.     а)займеннік 
	б) часціца 

	6.     а) назоўнік 
	б) выклічнік 


Заданне 8. 
КАЛЫХАНКА
Самыя першыя ўражанні, што глыбока западаюнь яшчэ не ў свядомасці немаўляці, а ў яго пачуцці, — гэта гукі. Паступова ў гукавым наваколлі, спярша бязладным і нястройным, слых пачынае адрозніваць той парадак, што падначальваецца рытму дыхання, а потым — настрою. Перш чым зразумець слова, дзіця авалодвае мовай гукаў.
Натуральна, што адгэтуль пачынаюцца вытокі эмацыянальнага фармавання чалавека. Мілагучнасць, суладнасць, гармонія, адкрытыя раней слова, — стартавая пляцоўка для ўзнікнення думкі.
Задоўга да таго, як дзіця пачне гаварыць, яно ўжо адчувае мелодыю, чуйна адгукаецца на той настрой, які нясе песня. Дзіця само пачынае спяваць.
У народзе пра гэты перыяд гавораць больш вобразна: дзіця гудзе! Цікава, што ў славянскіх мовах слова гудзьба (гудба) і ёсць — музыка.
Калі, бывае, чуеш, як маладыя бацька і маці з жалем скардзяцца, што іх дачцэ ці сыну "мядзведзь вуха адтаптаў", так і хочацца сказаць: не мядзведзь, а вы, паважаныя! Калі дзіця з першых дзён не жыло ў свеце хараства гукаў, не чула вашых лепшых песень, цяжка, ой, як цяжка будзе яму самому набыць гэтыя душэўныя багацці!
Ніякія спецыялісты не паставяць голасу, калі ў чалавека змалку, з пялёкак не пастаўлены слых!
Нашы маці цераз вопыт многіх пакаленняў добра ведалі, што першаасновы душэўнага хараства чалавека пачынаюцца з калыскі, з той самай простай, геніяльнай у сваёй мудрасці і паэтычнасці песні, якая называецца — калыханка. 
Як жа крыўдна, што сучасныя маці так рэдка спяваюць калыханкі сваім дзецям, што многія з іх самі не чулі калыханак, створаных і сагрэтых матчынымі сэрцамі. 

Нашы маладыя маці збядняюць душы сваіх дзяцей, калі думаюць, што калыханку можна замяніць любой бяздумнай песенькай.
Ад свайго нараджэння чалавек павінен адчуваць, што ўсё самае прыгожае ў жыцці створана дзеля яго шчасця.
В. Вітка
Заданне 9.
Іван Дамінікавіч Луцэвіч, 
Канстанцін Міхайлавіч Міцкевіч.

